
ԱՄՓՈՓԱԹԵՐԹ
«Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N1616-Ն որոշման մեջ փոփոխություններ, լրացումներ, Հայաստանի Հանրապետության 2013 թվականի հունիսի 6-ի թիվ 683-Ն որոշման մեջ փոփոխություններ կատարելու և Հայաստանի Հանրապետության քաղաքաշինության նախարարությանը գումար հատկացնելու մասին» Հայաստանի Հանրապետության կառավարության որոշման նախագծին ներկայացված դիտողությունների և առաջարկությունների վերաբերյալ 
	Առարկության,

առաջարկության հեղինակը,

գրության ստացման ամսաթիվը,

գրության համարը
	Առարկության,

առաջարկության բովանդակությունը
	Եզրակա
ցություն
	Կատարված փոփոխությունները

	Առաջարկվել է
	
	

	ՀՀ ֆինանսների նախարարության 
 2013-09-10

թիվ 
4/4.1-5/13392-13 գրություն
	Նախագծի բովանդակային հարցերի վերաբերյալ հայտնում ենք հետևյալը.

ՀՀ կառավարության 06.06.2013թ-ի № 683-Ն որոշմամբ նշված քոլեջների գծով համապատասխան նախագծային աշխատանքների համար հատկացվել է 2,080.0 հազար դրամ` յուրաքանչյուր քոլեջի գծով 520.0 հազարական դրամ: Ներկայացված Նախագծով առաջարկվում է հատկացված գումարն ավելացնել 4,192.0 հազար դրամով, որից`

· ՀՀ Արմավիրի, Շիրակի և Տավուշի տարածաշրջանային պետական քոլեջ​ների արհես​​տագործական մասնաշենքերի կառուցման նախագծային աշխատանքների համար տա​րածքի ինժեներաերկրաբանական հետազննության և փաստաթղթերի փորձաքննու​թյան եզրակացությունների ձեռքբերումն ապահովելու նպատակով ընդամենը 1,212.0 հազար դրամ` յուրաքանչյուրին 404.0 հազարական դրամ,

· ՀՀ Սյունիքի տարածաշրջանային պետական քոլեջի լրացուցիչ հիմնանորոգման նախագծային աշխատանքների համար 2,980.0 հազար դրամ:

 Սակայն ներկայացված չէ ինժեներաերկրաբանական հետազննության 200.0 հազար դրամի ծախսերի համապատասխան հաշվարկ-հիմնավորումները:


	Չի ընդունվել 
	     - Ներկայացված գումարների անհամապատասխանությունը պայմանավորված է նախագծի մշակման շրջանակներում նախատեսվող տարաբնույթ խնդիրների դիտարկման և միջոցառումների իրականացման պահանջով:
      Տվյալ դեպքում 404.0հազ.դրամ և 2980.0հազ.դրամ գումարների 2576.0հազ.դրամի տարբերությունը նպատակաուղղվելու է ՀՀ Սյունիքի տարածաշրջանային պետական քոլեջի հիմնանորոգման լրացուցիչ շինաշխատանքների /այդ թվում վերակառուցման տեխնիկական միջոցառումների/  նախագծմանը, որն իր կոնստրուկտիվ լուծումներով, ծավալով և բարդության կարգով չի կարող նույնացվել ՀՀ Արմավիրի, Շիրակի  Տավուշի տարածաշրջանային պետական քոլեջ​ների արհես​​տագործական մասնաշենքերի /պահեստային տիպի շինության/ կառուցման նախագծային աշխատանքների հետ:

     Ի ապացույց վերը նշվածի ՀՀ քաղշին նախարարի 15.02.2008թ թիվ 19-Ն հրամանի Հավելված Ա-ով նախագծվող օբյեկտների անհրաժեշտ դասակարգումները ներկայացված են ըստ ոլորտների: 

· ինժեներաերկրաբանական հետազննությունն իրականացվում է պայմանագրային հիմունքներով, այն  ծախսատար և ծավալուն միջոցառումների համալիր է , որի կատարումը սահմանված է որպես նորմատիվ պահանջ ՀՀ կառ. 21.12.1998թ թիվ 812որոշմամբ՝ որպես նախագծանախահաշվային փաստաթղթերի մշակման պայմանագրի մաս կազմող ելակետային տվյալ: Այն տրամադրվում է Պատվիրատուի կողմից՝ փոխհամաձայնեցված պայմանագրի կնքմամբ, որի հաշվարկման կողմնորոշիչ մեթոդաբանությունը չի ընդգրկված ՀՀ պետական բյուջեի միջոցների հաշվին իրականացվող նախագծերի մշակման արժեքի հաշվարկման Կարգում:

     Ինչ վերաբերում է 200.0 հազար դրամ արժեքով ծախսերին, ապա վերջիններս չեն արտացոլում անգամ այդ միջոցառումների ապահովման իրական նվազագույն ծախսերը, որն ակնհայտ է կնքվող նմանատիպ այլ պայմանագրերից /մինչև 1000.0հազ.դրամ և ավելի/: Ի դեպ նշված միջոցառումներն պարտադիր են ՀՀ ամբողջ տարածքում նախատեսվող բոլոր նորակառույց /հատկապես կարևորագույն/ օբյեկտների համար:

	
	Բացի այդ Նախագծին կից հիմնավորման մեջ նշվում է, որ ըստ ՀՀ Շիրակի, Տավուշի և Սյունիքի տարածաշրջանային պետական քոլեջների պահանջարկի՝ արհեստագործական մասնաշենքերի հատակագծային չափերը /այդ թվում ընդհանուր մակերեսն ու քանակը/ տարբերվում են տեղակապման առաջարկվող ՀՀ Արագածոտնի տարածաշրջանային պետական քոլեջի ավտոմեքենաների բոքսերի նախագծային չափերից և պահանջում են անհատական մոտեցում: Սակայն հիմնավորման մեջ ներկայացված չեն արհեստագործական մասնաշենքերի հատակագծային չափերը /այդ թվում` ընդհանուր մակերեսն ու քանակը/ և տարբերությունները: Այնուամենայնիվ, հատակագծային չափերի տարբերությունների առկայության պարագայում, պարզ չէ ՀՀ Արմավիրի, Շիրակի և Տավուշի տարածաշրջանային պետական քոլեջ​ների գծով նախագծային աշխատանքների համար նույն չափով գումարների հատկացումը:


	Ընդունվել է մասնակի, ներկայացվել են քոլեջների քանակն ու մակերեսները
	1. Շիրակի տարածաշրջանային քոլեջի արհեստագործական մասնաշենք՝ 216քմ ընդհանուր մակերեսով թվով 6 կառույց
2. Սյունիքի տարածաշրջանային քոլեջի արհեստագործական մասնաշենք՝ 72քմ ընդհանուր մակերեսով թվով 2 կառույց

3. Տավուշի տարածաշրջանային քոլեջի արհեստագործական մասնաշենք՝ 120քմ ընդհանուր մակերեսով թվով 4 կառույց

4. Արմավիրի  տարածաշրջանային քոլեջի արհեստագործական մասնաշենք՝ 72քմ ընդհանուր մակերեսով թվով 2 կառույց

    Արմավիրի, Շիրակի և Տավուշի տարածաշրջանային պետական քոլեջ​ների արհեստագործական մասնաշենքերի կառուցման նախագծային աշխատանքների համար պահանջվող գումարի համարժեք լինելը պայմանավորված է շինաշխատանքների բարդության նույն կարգով և աշխատանքների նմանատիպ բնութագրերով: 

    Հաշվի առնելով վերոգրյալը՝ նշված 3 քոլեջների պարագայում՝ նմանատիպ բնութագրերով նկարագրված ոչ բարդ կոնստրուկտիվ լուծումների ծավալային /քանակական/ ցուցանիշները էապես չեն կարող փոփոխել ներկայացված գնային առաջարկը , քանի որ ըստ էության դրանք չեն ենթադրում որակական ցուցանիշների  փոփոխություն:  

	
	Միաժամանակ հարկ է նշել, որ քոլեջների արհեստագործական մասնաշենքերի կառուցման տեղակապման նախագծային աշխատանքների համար գումարները նախատեսվել են ՀՀ քաղաքաշինության նախարարության 30.04.2013թ.-ի N 01/14.1/2752-13 գրությանը համապատասխան, ըստ որի առաջարկել էր օգտագործել ՀՀ Արագածոտնի տարածաշրջանային քոլեջում կառուցված համապատասխան շինության տեղակապման նախագիծը և անհրաժեշտ գումարը, համաձայն ՀՀ քաղաքաշինության նախարարի 2008 թվականի փետրվարի 15-ի N 19 հրամանով հաստատված կարգի, կկազմի շուրջ 520.0 հազար ՀՀ դրամ:


	Ընդունվել է վերապահումով
	       Համաձայն ՀՀ քաղաքաշինության նախարարի 2008 թվականի փետրվարի 15-ի N 19 հրամանով հաստատված կարգի հաշվարկված 520.0հազ.դրամ արժեքը կիրառելի է միայն տեղակապման նախագծերի մշակման  դեպքում:
        Տվյալ դեպքում՝ քոլեջների բոքսերի կառուցման նախագծերը իրենց հատակագծային լուծումներով տարբեր են և գրեթե ենթակա չեն տեղակապման:  

	
	Ինչ վերաբերում է Սյունիքի տարածաշրջանային պետական քոլեջին, ապա նշված 4 քոլեջների գծով նախագծային աշխատանքների համար ՀՀ ֆինանսների նախարարության կողմից մշակված ՀՀ կառավարության որոշման նախագիծը խմբագրվել էր ՀՀ կրթության և գիտության նախարարության կողմից և Սյունիքի տարածաշրջանային պետական քոլեջի գծով ավելացվել էր լրացուցիչ աշխատանքներ, մասնավորապես` քոլեջին ամրացված շենքի նախասրահի, 1-ին և 2-րդ հարկերի լսարանների հիմնանորոգման մնացորդային աշխատանքների նախահաշվի վերահաշվարկի իրականացման նպատակով` նախատեսված 520.0 հազար դրամի շրջանակներում: Խմբագրված Որոշման նախագիծը քննարկվել է ՀՀ կառավարության 2013 թվականի հունիսի 6-ի նիստում, որի  N 29.7/157610 արձանագրությամբ հատկացված գումարների վերանայման հանձնարա​րական չի արձանագրվել:


	Չի ընդունվել
	       Նախագծման ենթակա աշխատանքները առաջնահերթության սկզբունքով դասակարգվել են քոլեջի տնօրինության 15.07.2013թ թիվ 01-58 գրությամբ ներկայացված և ՀՀ ՔՆ <Քաղաքաշինական ԾԻԳ> ՊՀ ներկայացուցչի տեղում ուսումնասիրված խնդիրների հիմքով, որի արդյունքում վերանայվել են ՀՀ ԿԳՆ կողմից ներկայացված տվյալները:

	
	Բացի այդ, Նախագծին կից հիմնավորման համաձայն` այս քոլեջի գծով ձեռքբերվելիք նախագծանախահաշվային փաստաթղթերով առաջարկվում է իրականացնել ջեռուցման մարտկոցների տեղադրման, սպորտդահլիճի հիմքերի ջրամեկուսացման, ավտոմեքենաների վերանորոգման սարքավորումների համար 72քմ ընդհանուր մակերեսով թվով 2 բոքսերի, հողանցման կոնտուրի կառուցման, ուսումնական մասնաշենքի 1-2 հարկերի (այդ թվում նախասրահի, առաջին և երկրորդ հարկերի լսարանների) հիմնանորոգման, քոլեջի և սպորտդահլիճային մասնաշենքի միջև տարածքի բարեկարգման և նկուղային հարկի շուրջ 25%-ի ուժեղացման աշխատանքներ:

Սակայն ՀՀ կառավարության 06.06.2013թ-ի № 683-Ն որոշմամբ այս քոլեջի գծով գումարը հատկացվել է արհեստագործական մասնաշենքի կառուցման տեղակապման նախագծային աշխատանքների, ինչպես նաև քոլեջին ամրացված շենքի նախասրահի, առաջին և երկրորդ հարկերի լսարանների հիմնա​նորոգման մնացորդային աշխատանքների նախահաշվի վերահաշվարկի իրականաց​ման նպատակով: 


	Չի ընդունվել
	· <Նախասրահի, առաջին և երկրորդ հարկերի լսարանների հիմնա​նորոգման մնացորդային աշխատանքների նախահաշվի վերահաշվարկի իրականաց​ման նպատակով> ձևակերպումը չի արտացոլում կատարվելիք  աշխատանքների տեխնոլոգիական հաջորդականությամբ ենթադրվող միջոցառումները՝ այն ընդամենը ընդհանուր նկարագրական բնույթի շարադրանք է, ոչ բավարար բովանդակության, որում բացակայում է հղում առաջնահերթ տեխնիկական միջոցառումների վերաբերյալ: Բացի այդ, նախահաշվի <վերահաշվարկը> պետք  է ուղեկցվի նախագծային աշխատանքների մշակմամբ:



	
	Նկատի ունենալով վերը նշվածները` ՀՀ Արմավիրի, Շիրակի, Տավուշի և Սյունիքի տարածաշրջանային պետական քոլեջ​ների գծով նախագծային աշխատանքներն անհրաժեշտ է իրականացնել ՀՀ կառավարության 06.06.2013թ ՀՀ կառավարության 06.06.2013թ-ի № 683-Ն որոշմամբ նախատեսված աշխատանքներին համապատասխան և հատկացված գումարների շրջանակներում
	Չի ընդունվել 
	  - Առաջարկը ընդունելի չէ ոչ իրատեսական լինելու հանգամանքով, քանի որ ՀՀ ՔՆ <Քաղաքաշինական ԾԻԳ> ՊՀ պատվիրատվությամբ նշված գումարի շրջանակներում նախագծանախահաշվային փաստաթղթերի մշակման աշխատանքների գնման գործընթացի կազմակերպման համար ոլորտի օրենսդրությամբ սահմանված բավարար հիմքերը բացակայում են, մասնավորապես, 520.0հազ.դրամով հնարավոր չէ նախապես ձեռքբերել նորակառույց շինության համար ինժեներաերկրաբանական հետազննության եզրակացություն, մշակել համապատասխան նախագծանախահաշվային փաստաթղթեր և ապահովել մշակված փաստաթղթերի փորձաքննություն: Հարկ է  նշել, որ նշված ծառայությունները վճարովի են, իրականացվում են պայմանագրային հիմունքներով:   

	ՀՀ արդարադատության նախարարության 

 2013-10-03

թիվ 

01/5784-13 գրություն
	1. Նախագիծը համապատասխանում է Հայաստանի Հանրապետության Սահմանադրությանը: 




2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:

3. Նախագծում իրավական այլ ակտերի նորմերի անհարկի կրկնություններ առկա չեն:

4. Իրավական ակտում համապատասխան փոփոխություններ և լրացումներ կատարելու անհրաժեշտությունն առկա է:


5. Նախագծում անհրաժեշտ բոլոր հարցերը կարգավորված են:




6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:


7. Օրենսդրական տեխնիկայի կանոնները մասամբ  պահպանված չեն: Այսպես՝ 


նախագծի վերնագիրն անհրաժեշտ է խմբագրել՝  նկատի ունենալով «Իրավական ակտերի մասին» Հայաստանի Հանրապետության օրենքի 40-րդ հոդվածի 1-ին մասի  պահանջները, մասնավորապես՝ նախագծի վերնագրում անհրաժեշտ է լրացնել «կառավարության 2013 թվականի հունիսի 6-ի թիվ 683-Ն որոշման մեջ փոփոխություններ կատարելու» բառերը:


8. Նախագիծն անհրաժեշտ է համապատասխանեցնել սույն եզրակացության 7-րդ կետին:


	Ընդունվել է
	Նախագիծը համապատասխանեցվել է սույն եզրակացության 7-րդ կետին:












